
MINUTI 

 
Laqgħa tal-Kunsill Lokali Ta’ Kerċem 

 
 

IS-SEBA’ LEĠISLATURA 
 
 
Laqgħa Numru 490 
 
 

It-Tlieta, 19 ta’ Ġunju, 2018 
 
 
Il-Kunsill Lokali Ta’ Kerċem iltaqa’ fl-Uffiċċju Amministrattiv tiegħu li jinsab fi Pjazza Orvieto, 
Ta’ Kercem, fil-5.00 ta’ filgħaxija. 
 
 
PREŻENTI:  
 
Mario Azzopardi – Sindku 
Paul Mizzi- Viċi Sindku  
David Mizzi – Kunsillier 
Joseph Grech – Kunsillier 
Frankie Attard - Kunsillier 
 
ASSENTI b’APOLOĠIJI (Skont Ordni Permanenti 14A (3)): 
 
Sarah Xiberras – Ambaxxatur Lokali taz-Zghazagh  
 
ASSENTI 
 
Alfred Stellini – Chairperson Kumitat Amministrattiv 
 
UFFIĊJAL PREŻENTI: 
 
Marianne Sagona – Segretarju Eżekuttiv 

Minuti 
 
Is-Sindku Mario Azzopardi ippresjeda l-laqgħa. 
 

490.1 Qari tal-ittri ta’ apoloġiji 
 

 
 
 
 
 

L-Ambaxxatur Lokali għaż-Żgħażagħ qieghda tkun assenti b’apologija wara li kienet 
infurmat lill-Kunsill illli ma tistghax tattendi aktar ghal-laqghat tal-Kunsill Lokali u d-
Dipartiment għal Gvern Lokali informa lill-Kunsill sabiex iniżżilha bħala ‘Assenti 
b’Apoloġija’.  Il-Kunsill jaqbel ma’ dan.  
 

490.2 Kunsiderazzjoni u Approvazzjoni tal-Minuti 
 

Inqraw il-minuti tal-laqgħa preċedenti.  Is-Sur Paul Mizzi ġibed l-attenzjoni dwar 
punt numru 489.3.8 u talab li s-sentenza ‘Is-Sur Paul Mizzi żied jgħid illi l-Kumitat 
tal-festa lanqas talab għal mobile toilets din is-sena’ tiġi riveduta u tinqara hekk: 
‘Is-Sur Paul Mizzi żied jgħid illi l-Kumitat tal-festa lanqas talab għal mobile toilets 
tal-Fiera tal-Għadira din is-sena’.  Ħadd ma sab oġġezzjoni.  Il-minuti ġew approvati 
u ffirmati mis-Sindku u mis-Segretarju Eżekuttiv. 

  

490.3 Komunikazzjoni mis-Sindku  
 

 

490.3.1 
 
490.3.2 
 
490.3.3 
 
490.3.4 
 
 
 
 
 
 
 
 
 
 
 
 
 
490.3.5 
 
 
 
 

Is-Sindku qara l-korrispondenza u xi Ċirkularijiet li kienu diġa’ ġew mibgħuta bil-
posta elettronika.   
Irċevejna email ta’ stedina għal Laqgħa Plenarja tas-7 ta’ Lulju 2018.  Il-Kunsill huwa 
mistieden.  
Is-Sindku qal li l-Perit Grech bagħat pjanta ġdida għall-applikazzjoni ta’ Sebbaħ il-
Lokal u s-Sindku ser ikun qed jiltaqa’ mal-Perit nhar is-Sibt li ġej.  
Is-Sindku għarraf lill-Kunsill illi malli nbeda x-xogħol ta’ Triq Wied il-Lunzjata, is-
Superintendance for Cultural Heritage bagħtulna struzzjonijiet sabiex jieqfu x-
xogħolijiet.  Wieħed tajjeb li jinnota illi l-permess tal-Planning Authority kien diga’ 
ħareġ u kien hemm kollox kif suppost.  Sadanittant, l-SCH ma kienetx ordnat li jkun 
hemm monitoring waqt ix-xogħolijiet.  Għalkemm ma kienitx saret din il-
kundizzjoni, l-SCH issa qed titlob li jkun hemm monitor minħabba, kif qalulna l-SCH, 
li hija żona sensittiva.  L-SCH talbet ukoll illi l-ispejjeż tal-monitor jitħallsu minn naħa 
tal-Kunsill Lokali u minħabba dan, tlabna lill-Ministru għal Għawdex sabiex tgħinna 
nħallsu dawn l-ispejjeż.  Il-Ministru għoġobha tiltaqa’ magħna u qablet li ttina sa 
massimu ta’ Eur5,000 sabiex jitħallas dan is-servizz.  Il-Kunsill ser jiġbor il-
kwotazzjonijiet u minn hemmhekk jintgħażel monitor.  Is-Sindku rringrazzja lill-
Ministru Dr Justyne Caruana ta’ din l-għajnuna immedjata.  Huwa żied jgħid ukoll illi 
minħabba x-xogħolijiet li għaddejjin, mhux ser ikunu qed jgħaddu trakkijiet minn 
dan il-post u ser jgħaddu minn Triq Qasam San Ġorġ.  
Is-Sindku ppreżenta żewġ kwotazzjonijiet għall-ġbir ta’ skart għall-festa ta’ din is-
sena: 1. Oliver Farrugia li tammonta għal Eur1,300 +VAT; 2. Louis Attard għal 
Eur900 +VAT.  Ġie deċiż li jintgħażel is-servizz ta’ Louis Attard. 

490.4 
 
 
 
 
 
 
 
 
 
 
 
 
 
 
 
 
 

490.5 
 
 
 
 
 
 
 
 
 
 

 
490.6 

Mistoqsijiet tal-Kunsilliera 
 

Is-Sur David Mizzi tkellem dwar it-traffic management li kien issuġġerixxa l-Kumitat 
Amministrattiv għal fejn jiltaqgħu it-toroq ta’ Triq Qasam San Pawl, Triq Santa Luċija 
u Triq l-Av A Calleja.  Huwa qal li sakemm ma jitwalux id-double yellow lines ta’ Triq 
l-Av A Calleja int u tiela’, huwa ma jsibx oġġezzjoni li jsir il-management 
suġġeriment.  Pero’, Mizzi żied jgħid illi jekk TM titlob li jridu jitwalu dawn id-double 
yellow lines, il-Kunsill għandu jerġa’ jiddiskuti din il-materja għaliex huwa ma jaqbilx 
li jitwalu.   
Waqt diskussjoni, is-Sur Paul Mizzi u s-Sur David Mizzi irrimarkaw jekk hemmx wisa’ 
biżżejjed biex wieħed idur mar-roundabout għaliex żgur li l-karozzi ser jirfsuha.  Is-
Sindku ssuġġerixxa li ssir Stop Sign fit-tarf ta’ Triq Qasam San Pawl, u Give Way fit-
truf ta’ Triq Santa Luċija u Triq l-Av A Calleja.   Magħhom għandu jiżdied double 
yellow line fi Triq l-Av A Calleja int u nieżel max-xellug u r-roundabout ma ssirx.  Dan 
is-suġġeriment qablu miegħu il-membri kollha tal-Kunsill u s-Sur David Mizzi 
ssuġġerixxa li ssir SLOW qabel kull Stop Sign u Give Way.  Sar qbil li jsir dan is-
suġġeriment lill-Kumitat Amministrattiv. 
 

Bordijiet tal-Offerti       
 
Il-Kunsill iddiskuta illi l-bordijiet tal-offerti li ser jinfetħu għandhom ikunu hekk: 

i. Tender 03/2018, Resurfacing of Triq l-Ghadira, Measure 4.3: 
Chairperson - William Sultana, Membri -  Perit John Saliba, Accountant 
Daniel Galea, Avukat Joshua Grech, Segretarja – Marianne Sagona. 

ii. Tender 04/2018, Service of Handymen: Chairperson - William Sultana, 
Membri -  Mario Azzopardi, David Mizzi, Paul Mizzi, Segretarja – 
Marianne Sagona. 

iii. Quotation 05/2018, Flooring for Santa Lucija: Chairperson - William 
Sultana, Membri -  Mario Azzopardi, David Mizzi, Alfred Stellini, 
Segretarja – Marianne Sagona. 
 

 

Art devoluta lill-Kunsill Lokali bħala Faċilita’ Sportiva 

 

Is-Sindku spjega illi llum saret laqgħa mad-Direttur Joyce Farrugia u s-Sur Martin 
Bajada, Acting CEO għall-Awtorita’ tal-Artijiet.  Is-Sindku fakkar illi lura fis-sena 2016 
kienet saret talba minn naħa tal-Ministeru għal Għawdex sabiex il-5-a-side pitch isir 
multi-purpose pitch.  Dakinhar il-Kunsill aċċetta din it-talba taħt diversi 
kundizzjonijiet.  Minn dakinhar ‘l hawn, ma għaddiet l-ebda komunikazzjoni minn 
naħa tal-Ministeru għal Għawdex u għalhekk il-Kunsill Lokali ma ġie nfurmat bl-ebda 
arrangement li seta’ kien hemm.   
Is-Sindku spjega li ftit tal-jiem ilu ġibdulna l-attenzjoni illi dan il-pitch ġie msakkar 
b’katnazz u l-Kunsill Lokali, peress li ma ġie nfurmat minn ħadd, tkellem mal-Lands 
Authority u s-Sur Gouder mill-Lands Authority tana d-dritt li naqtgħu l-katnazz.  Is-
Sindku spjega illi sadanittant ġie nfurmat illi kien hemm xi problemi minn naħa tal-
Ministeru għal Għawdex peress li kellhom jagħlqu dan il-pitch minħabba 
kwistjonijiet ta’ certifikazzjonijiet tax-xogħol li sar.  Għalhekk saret din il-laqgħa 

mad-Direttur u l-Awtorita’ tal-Artijiet biex jiġu ċċarati l-affarijiet. 
Waqt il-laqgħa ħareġ illi dan il-pitch se jkun Tennis Court u mhux Multipurpose 
pitch.  Is-Sindku għamilha ċara f’din il-laqgħa illi l-Kunsill la kien infurmat b’dan u 
lanqas jaqbel li jsir Tennis Court biss.  Id-Direttur Farrugia qalet illi xorta jista’ 
jintlagħab logħob ieħor tan-net.  Hija qalet li wieħed jista’ jibbukkja sabiex juża’ l-
pitch fuq is-sistema online u jagħmel sessjonijiet li jrid.   
Is-Sindku qal li talab ukoll biex titranġa l-ħsara u l-periklu li saru fit-tennis court 
eżistenti waqt li kien hemm ix-xogħol għaddej u saħaq illi għandhom jinfurmawna 
bix-xogħolijiet li se jkunu għaddejjin.  Apparti hekk għandhom jiġu onorati l-
kundizzjonijiet li kien għamel il-Kunsill fil-bidu nett.  
Il-Kunsill iddeċieda illi ssir kundizzjoni sabiex ikun hemm aċċess liberu għar-residenti 
Ta’ Kerċem u l-NGOs Ta’ Kerċem fil-ħinijiet li ġejjin:  
Mit-Tnejn sal-Ġimgħa – 4pm sa 7pm fix-Xitwa u 5pm sa 8pm fis-Sajf; 
Is-Sibt u l-Ħadd – 9am – 12pm. 
  

490.7 
 
490.7.1 
490.7.2 
 
 
 
 
 
 

 
490.7.3 
 
490.7.4 
 
490.7.5 

 
 

Ilmenti u Suġġerimenti 
 
Il-Kunsill iddeċieda illi t-toilets tal-festa ikunu bħas-sena l-oħra. 
Is-Sindku ġibed l-attenzjoni illi din is-sena taħbat il-50 sena mill-mewt tal-Kappillan 
Mikelang Grima.  Huwa ppropona illi Pjazza Orvieto tibdel isimha u ssir Pjazza 
Kappillan Mikelanġ Grima.  Il-membri tal-Kunsill qablu li ssir applikazzjoni biex 
tinbidel.  Is-Sindku ssuġġerixxa ukoll illi ssir plakka mad-dar tal-Kappillan bħala 
kommemorazzjoni tal-Kappillan Grima.  Is-Sur Paul Mizzi qal li jista’ jkun li l-
Kappillan preżenti ma jaqbilx li ssir u forsi ikun bżonn ukoll ta’ permess mill-Kurja.  
Ġie diskuss għalhekk illi naraw fejn tista’ ssir din il-plakka f’post alternattiv.  
Is-Sur David Mizzi talab li ssir tabella ta’ no right turn fi Triq Kercem biex ma jdurux 
li Pjazza Salvatore Busuttil.  Il-Kunsill qabel ma’ din il-proposta.   
Saret talba minn Jesmar Spiteri sabiex isir bank fi Triq il-Kalandrijiet.  Ġie deċiż li 
jsiru tlieta irtirat  ġol-ħajt tas-sejjiegħ ma’ tul it-triq. 
Is-Sindku talab li ssir bankina mar-residenza ta’ ‘Orthensia’, Triq il-Madonna tas-
Sokkors.  Ħadd ma sab oġġezzjoni.  
  

490.8 
 
 
 

490.9 
 
 
 

Kunsiderazzjoni u Approvazzjoni tal-iskeda ta’ pagamenti  
 
Ġew approvati l-pagamenti li kien hemm pendenti.   
 

Tmiem tal-Laqgħa u data tas-seduta li jmiss. 
 

Il-laqgħa ntemmet fis-7pm u ġiet aġġornata għall-Ħamis 19 ta’ Lulju 2018 fil-5pm.  
  

  

IFFIRMATA  IFFIRMATA 
Mario Azzopardi Marianne Sagona 
Sindku Segretarju Eżekuttiv 


